
				இப்பக்கம் மெய்ப்பு பார்க்கப்படவில்லை
|ெ து. சுந்தரவடிவேலு 323

என்னைப் பற்றிக் குறைபடக் காரணம் இல்லாதவர். இவர் இப்படிப் பேசியது மிகமிகத் தவறே.

வெறியூட்டும் இப் பேச்சு, கொட்டை எழுத்தில் சில நாளிதழ்களில் வெளியாயிற்று. அது எனக்குத் தெரியாது.

திரு. பக்தவத்சலம் நான் பாரிஸ் போகும் செய்தியை அப் பேச்சிலிருந்தே தெரிந்து கொண்டார்.

உடனே என்னைக் கூப்பிட்டு அனுப்பினார். அச் செய்தி பற்றிக் கேட்டார்.

அது உருவான வகையை விரிவாக அவரிடம் கூறினேன்.

‘உங்களுக்குத் தானாக வந்த வாய்ப்புக்கு எனக்குப் பழி. டெக்கட்டும்; நன்றாகத் திரும்பி வாருங்கள்’ என்று வாழ்த்தி அனுப்பினார்.

சாதிச்சாயம் பூசிப்பூசி, தன்னையும் சிதைத்துக்கொண்டு, தன் இன மக்களையும் சிதைத்துக் கொள்ளும் பொது வாழ்க்கைத் தமிழர்கள் பலரைப் பல ஆண்டுகளாகக் கண்டு வருகிறேன்.

அது ஒருவரையும் திருத்தாது என்பதால் என் வேதனை மறைந்து விடுமா?

துணைவியோடு செல்க

நான் அய்ந்தாறு திங்கள் வெளிநாட்டுப் பயணத்தில் இருப்பேன் என்று கேள்விப்பட்ட பல நண்பர்கள் என்னைத் தேடி வந்து ‘'காந்தம்மாவையும் உடன் இட்டுக்கொண்டு போங்கள்’ என்று அன்புடன் பரிந்துரைத்தார்கள்.

முதலில் அதைக் கேட்டபோது, எல்லோரும் தயக்கங்கொண்டோம்.

என் மாமியாரும் மாமனாரும் ஒன்றரை வயதுக் குழந்தையான நிருவள்ளுவனைப் பார்த்துக் கொள்வதாகவும் தயங்காமல் போய் வரும்படியும் காந்தத்திற்கு ஊக்கமூட்டினார்கள். அதையே குஞ்சிதம், குருசாமி இருவரும் ஆமோதித்தார்கள்.

வெளிநாடு போய் வரலாம் என்ற எண்ணம் முளைத்த போது பணத்திற்கு என்ன செய்வதென்ற ஏக்கம் பிறந்தது.

கடன் தரப் பெரியார் முன் வந்தார்

இாண்டொரு நாள்களில் பெரியார் சென்னைக்கு வந்தார்.

